
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
1. Իրավական ակտի ընդունման անհրաժեշտություն
Որոշման նախագծի ընդունումը բխում է Հայաստանի Հանրապետության կառավարության 2022 թվականի մարտի 24-ի N 399-Լ և ՀՀ կառավարության 01.12.2022թ․ թիվ 1863-Լ որոշումների պահանջներից` և նպատակ ունի տրամադրել պետական աջակցություն հիշյալ որոշումների պահանջներին բավարարող տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին:  ՀՀ 2023 թվականի պետական բյուջեով 1043 բարձր տեխնոլոգիական արդյունաբերության էկոհամակարգի, թվայնացման և շուկայի զարգացման ծրագրի «11018 Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին» միջոցառման համար հատկացված է 2,000,000.0 հազար դրամ, որը 2023թ․ առաջին եռամսյակում վճարվել է ամբողջությամբ: Հաշվի առնելով նախորդ ամիսների դինամիկան, անհրաժեշտություն է առաջացել հիշյալ միջոցառման բյուջեն ավելացնել ևս 1,500,000.0 հազ. դրամով: Դեկտեմբեր, հունվար և փետրվար ամիսների համար պետական աջակցություն ստանալու նպատակով դիմումները ստացվել են: Հաշվարկների բազան՝ ըստ կազմակերպությունների և վճարման ենթակա գումարների, կցվում է: 
Բացի այդ, ՀՀ կառավարության 01.12.2022թ․ թիվ 1863-Լ որոշմամբ սահմանված պետական աջակցության գումարները վճարելու համար անհրաժեշտ է   4,858,410.1 հազ. դրամ գումար: Ընդհանուր առմամբ, նախատեսվում է փոխհատուցման տրամադրում 206 կազմակերպություններին: Նշված հաշվարկները կատարվել են ՀՀ պետական եկամուտների կոմիտեից ստացված արդյունքների հիման վրա: Հաշվարկման բազան ՀՀ ֆինանսների նախարարությանը տրամադրվել է 2023 թվականի մարտի 1-ի թիվ 138-Գ գրությամբ:  


2. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը կհանգեցնի 2023 թվականի պետական բյուջեում կհանգեցնի 6,358,410.1 հազար դրամ  ծախսերի ավելացման: 
       3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ  
 Ներկայացված նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից:

